
KUALA LUMPUR - Bekas Perdana Menteri, Tun Dr. Mahathir Mohamad dijadual berada di
kawasan Parlimen Permatang Pauh hari ini bagi membantu kempen calon Barisan
Nasional (BN), Dr. Mazlan Ismail.

Jurucakap Bilik Gerakan BN Permatang Pauh berkata, program tersebut berlangsung di
Pusat Komersial Permatang Pauh bermula pukul 6 petang.

Katanya, Dr. Mahathir akan bersama-sama dengan masyarakat setempat untuk
sembahyang Maghrib dan Isyak diikuti majlis tahlil.

Menurutnya, Dr. Mahathir kemudian akan menyampaikan ucapan dalam ceramah
perdana di lokasi yang sama. Orang ramai dijemput hadir bagi memeriahkan majlis.

Dr. Mazlan akan menentang Ketua Umum Parti Keadilan Rakyat, Datuk Seri Anwar
Ibrahim pada Pilihan Raya Umum ke-13, Ahad ini.

